
2026-cı ildə Aİ-nin Azərbaycandakı KOB-lara dəstəyi
Biznesinizi böyütmək istəyirsiniz?

Avropa İttifaqı maliyyə resurslarına çıxış, qrantlar və biznesin inkişafı xidmətləri vasitəsilə Azərbaycandakı kiçik və orta
bizneslərə dəstək göstərir. Bu bələdçi biznesinizin ehtiyaclarına uyğun dəstək təşkilatını tapmağa, mövcud imkanları
öyrənməyə və onlardan necə yararlana biləcəyinizi müəyyənləşdirməyə kömək edəcək.

Kreditə ehtiyacım var
Biznesinizə investisiya yatırmaq və ya dövriyyə kapitalınızı maliyyələşdirmək üçün kredit axtarırsınız? Aİ tərəfindən
dəstəklənən maliyyə alətləri çərçivəsində əməkdaşlıq edən banklar və maliyyə qurumları haqqında məlumat əldə edin.

Aİ-nin maliyyə dəstəyindən necə yararlanmaq olar?

Avropa İttifaqı müəssisələrə birbaşa kredit vermir. Bunun əvəzinə, Aİ tərəfindən dəstəklənən maliyyələşdirmə
Azərbaycanda tərəfdaş banklar vasitəsilə təqdim olunur. Proqramdan asılı olaraq, müəssisələr investisiya
kreditlərindən, dövriyyə kapitalının maliyyələşdirilməsindən, kredit zəmanətlərindən, güzəştli kredit şərtlərindən və ya
kreditlə əlaqəli qrantlardan yararlana bilərlər.

Haradan başlamalıyam?

Maliyyələşdirmə axtarırsınızsa, tərəfdaş banklardan biri ilə əlaqə saxlayın:

AccessBank Azərbaycan Beynəlxalq Bankı (ABB) Bank Respublika

Hər bir bank fərqli maliyyə məhsulları və uyğunluq meyarları təklif edir. Buna görə də qərar verməzdən əvvəl bir neçə
bankla əlaqə saxlayaraq mövcud imkanları müqayisə etməyiniz faydalı ola bilər.

Bankdan nə soruşmalıyam?

Kredit mütəxəssisi ilə danışarkən bankın hazırda Aİ və ya digər beynəlxalq tərəfdaşlar tərəfindən dəstəklənən KOB
maliyyələşdirmə proqramlarında iştirak edib-etmədiyini soruşun. Həmçinin hazırda hansı maliyyələşdirmə
məhsullarının təklif olunduğunu, güzəştli kredit şərtlərinin, kredit zəmanətlərinin və ya təşviq qrantlarının mövcud olub-
olmadığını dəqiqləşdirə bilərsiniz. Biznesinizin və ya investisiya layihənizin proqramın tələblərinə uyğun olub-
olmadığını, müraciət üçün hansı sənədlərin lazım olduğunu və müraciət prosesinin adətən nə qədər vaxt apardığını da
soruşa bilərsiniz.

Biznes planı və ya digər müraciət sənədlərini hazırlamadan əvvəl kredit mütəxəssisi ilə danışın. Bankların fərqli
müraciət prosedurları, sənəd şablonları və uyğunluq tələbləri ola bilər.

Qrantlar axtarıram
KOB-lar, innovasiya, kənd təsərrüfatı, qadın sahibkarları və sosial müəssisələr üçün Aİ tərəfindən maliyyələşdirilən
qrant proqramlarını həyata keçirən təşkilatları kəşf edin.

KOB-lar üçün qrant imkanları daimi olaraq mövcud olmur. Bu imkanlar vaxtaşırı Aİ tərəfindən maliyyələşdirilən
layihələri həyata keçirən təşkilatlar tərəfindən elan edilir. Buna görə də müəssisələrin yeni qrant elanları və müraciət

https://www.accessbank.az/az/
https://abb-bank.az/biznes/korporativ
https://www.bankrespublika.az/pages/mikrokredit_688


çağırışları barədə məlumat əldə etmək üçün həmin təşkilatların veb-saytlarını və sosial media səhifələrini mütəmadi
olaraq izləmələri, mümkün olduqda isə onların xəbər bülletenlərinə abunə olmaları tövsiyə olunur.

Mövcud məlumat mənbələrinə aşağıdakılar daxildir:

Avropa İttifaqının Azərbaycandakı Nümayəndəliyi

Aİ tərəfindən maliyyələşdirilən layihələr və biznes üçün maliyyələşdirmə imkanları haqqında məlumat dərc edir.

Avropa Yenidənqurma və İnkişaf Bankı

Bəzi məsləhət və investisiya proqramları çərçivəsində məsləhət xidmətləri ilə yanaşı, qrant dəstəyi də təqdim olunur.
Mütəmadi yeniliklərdən xəbərdar olmaq üçün AYİB-in sosial media səhifələrini izləyin.

Dünya Bankı

İqtisadi inkişafı, rəqabət qabiliyyətinin artırılmasını və özəl sektorun inkişafını təşviq edən layihələri dəstəkləyir.

Bizneslər həmçinin yeni elanlar və maliyyələşdirmə imkanları barədə məlumat almaq üçün Aİ-nin Maliyyələşdirmə və
Tenderlər Portalını mütəmadi olaraq izləməlidirlər.

Biznesimi böyütmək istəyirəm
Ekspert məsləhətinə, təlimlərə, ixrac dəstəyinə və ya startap imkanlarına ehtiyacınız var? KOB-ların böyüməsinə,
innovativ həllər tətbiq etməsinə və yeni bazarlara çıxmasına dəstək olan proqram və təşkilatları araşdırın.

Azərbaycanda biznesin inkişafı xidmətləri KOB-ların daha rəqabətqabiliyyətli, innovativ və dayanıqlı olmasına dəstək
göstərir.

Hazırda Azərbaycanda KOB-ların inkişafına dəstək verən bir neçə proqram mövcuddur.

EU4Business və AYİB-in Kiçik Bizneslər üçün Məsləhət Proqramı

Qadın sahibkarlar üçün biznes konsaltinqi, rəqəmsal transformasiya dəstəyi, yaşıl keçid məsləhətləri və proqramlar
təqdim edir.

Email: knowhowazerbaijan@ebrd.com
Əlaqə nömrəsi: +994 (12) 497 10 14

Kənd Yerlərində Biznes İnformasiya Sistemi (RBIS)

Bazar məlumatlarına çıxışı yaxşılaşdırmaq və kənd yerlərində sahibkarlığı gücləndirmək vasitəsilə kənd təsərrüfatı
müəssisələrinin inkişafına dəstək göstərir. AKİA tərəfindən KOBİA ilə əməkdaşlıq çərçivəsində həyata keçirilir.

Veb-sayt: akia.gov.az, rbis.az
KOB-larla bağlı müraciətlər (KOBİA): malahat.kazimova@smb.gov.az, zaur.gardashov@smb.gov.az
Əlaqə nömrəsi: +994 12 404 04 01

LEF Network Azerbaijan

Şirkətlərə, xüsusilə İKT, yaşıl texnologiyalar və dizayn sahələrində beynəlxalq tərəfdaşlıqlar qurmağa kömək edir.
Layihə əsasən Finlandiya, Estoniya və Latviyada (LEF ölkələri) fəaliyyət göstərən təcrübəli KOB-larla Azərbaycandakı
şirkətlər arasında ticarət tərəfdaşlıqlarının qurulmasını dəstəkləmək məqsədi daşıyır.

Azərbaycandakı yerli strateji tərəfdaş: Caspian Energy Club
Rəsmi İxrac Klasterləri Platforması: export-cluster.eu/azerbaijan

Kiçik və Orta Biznesin İnkişafı, İnvestisiyaların və İxracın Təşviqi Agentliyi

İxrac sahəsində dəstək göstərir və “Made in Azerbaijan” təşəbbüsünü təşviq edir. Hazırda Aİ tərəfindən
maliyyələşdirilən aktiv ixrac layihəsi yoxdur, lakin gələcəkdə yeni imkanlar yarana bilər. Yeni imkanlar və yeniliklər
barədə məlumat əldə etmək üçün bizneslərin Agentliyin veb-saytını mütəmadi olaraq izləmələri tövsiyə olunur.

“Bizdən Biznesə” Startap Müsabiqəsi

AccessBank ilə tərəfdaşlıq çərçivəsində təşkil olunan və Visa tərəfindən dəstəklənən bu illik müsabiqə yerli
innovatorları, eləcə də mikro, kiçik və orta sahibkarlıq subyektlərini dəstəkləyir. Növbəti müsabiqə ilə bağlı elan və
yeniliklərdən xəbərdar olmaq üçün KOBİA və AccessBank-ın səhifələrini izləyin.

Find EU Support for Your Business
Looking for financing, grants or practical support to grow your business?
The European Union supports SMEs across the Eastern Partnership through a range of financial and business support
programmes. Select your country to find out what support may be available, which organisations to contact and where
to start.

Ermənistan Azərbaycan Gürcüstan Moldova Ukrayna

https://www.smb.gov.az/az/all-news
https://www.accessbank.az/az/
https://eu4business.eu/find-support-2026/armenia/
https://eu4business.eu/find-support-2026/azerbaijan/az/
https://eu4business.eu/find-support-2026/georgia/
https://eu4business.eu/find-support-2026/moldova/
https://eu4business.eu/find-support-2026/ukraine/

